
insurance system. It explores the main directions for the development of the social insurance 

system. The article also analyzes issues related to the organization and functioning of the social 

insurance system in Uzbekistan. Furthermore, it identifies existing problems and shortcomings 

within the system and presents proposals and recommendations for addressing them. 

Кириш 

Жаҳон соғлиқни сақлаш ташкилоти (WHO) маълумотларига  кўра, «дунё 

аҳолисининг бор-йўғи 45 фоизи ижтимоий ҳимоя тизими доирасидаги пулли тўловларнинг 

камида битта тури билан таъминланган, деярли 4 миллиард инсонлар ижтимоий ҳимоя 

тизими билан қамраб олинмаган»[1]. Таҳлил натижаларидан кўринадики, дунё аҳолисининг 

салмоқли қисми етарли даражада ижтимоий ҳимояланмаган, хусусан, «жами ишсизларнинг 

фақат 22 фоизи ишсизлик нафақасини, ногиронлиги бўлганларнинг атиги 28 фоизи 

ногиронлик нафақасини олади». Мазкур ҳолатлар аҳолини ижтимоий ҳимоялашда 

ижтимоий суғурта тизимини такомиллаштириш ва қамров даражасини кенгайтириб бориш 

долзарб аҳамиятга эга эканлигини кўрсатади. 

Республикада молия бозорини янада ривожлантириш, аҳолини сифатли молиявий 

хизматлар билан қамраб олиш кўламини кенгайтириш, суғурта ташкилотлари фаолиятини 

қўллаб-қувватлаш, шунингдек, ушбу соҳада истеъмолчиларнинг ҳуқуқлари ва қонуний 

манфаатларини ҳимоя қилиш учун қулай шарт-шароитлар яратиш чора-тадбирлари изчил 

амалга оширилмоқда.  

Шу билан бирга ислоҳотларнинг ҳозирги босқичида иқтисодиётнинг барқарор 

ўсишини таъминлашга, аҳоли ҳаётининг сифати ва даражасини оширишга йўналтирилган 

молиявий хизматларни фаол ривожлантириш республикада суғурта бозорининг ролини 

кучайтиришни ва суғурта воситаларини, миллий суғурта бозорини янада ислоҳ қилиш ва 

унинг жадал ривожланишини таъминлаш, суғурта хизматларининг талаб юқори бўлган 

янги турларини жорий этиш, истеъмолчиларнинг суғурта бозорига бўлган ишончини 

ошириш ва кенг қўллашни тақозо этмоқда. 

Сўнгги йилларда мамлакатимизда ижтимоий суғурта тизимида бир қатор ижобий 

ўзгаришлар амалга оширилмоқда. Ўзбекистонни ижтимоий ҳимоя қилиш тизими халқаро 

ижтимоий таъминот стандартлари билан боғлиқ кўплаб асосий хусусиятларни ўз ичига 

олади: жумладан; ижтимоий ёрдам ва ижтимоий суғурта элементлари. 

Аҳолига ижтимоий ёрдам кўрсатишнинг энг мақбул усулларидан бири бу ижтимоий 

суғурта тизимидир.  

Юртимизда аҳолини ижтимоий суғурта тизими орқали қамраб олиш даражаси 44 

фоизни ташкил этиб, аҳолига турли ижтимоий ёрдамлар  кўрсатиб келинмоқда.  

2026 йилдан бошлаб Ўзбекистонда давлат ижтимоий суғурта тизими жорий этилди. 

Ушбу ислоҳотнинг асосий мақсади - фуқароларни касаллик, ҳомиладорлик, ишсизлик каби 

оғир ҳаётий вазиятларда даромадсиз қолиб кетишдан ҳимоялаш, ижтимоий адолатни 

таъминлаш ва камбағаллик хавфини камайтиришдир. 

Янги тизим доирасида нафақалар эндиликда иш берувчи ҳисобидан эмас, балки 

Давлат ижтимоий суғурта жамғармаси орқали тўланади. Бу эса давлат ва хусусий секторда 

ишловчи барча фуқаролар учун тенг ижтимоий кафолатлар яратилишини англатади. 

Жумладан; 

- Ҳомиладорлик ва туғиш нафақаси - 2026 йил 1 январдан; 

- Вақтинча меҳнатга лаёқатсизлик (касаллик) нафақаси -2026 йил 1 июлдан; 

- Ишдан бўшатиш нафақаси - 2030 йил 1 январдан ижтимоий нафақалар орқали 

ижтимоий ёрдамлар кўрсатиб келинмоқда [2]. 
 

Адабиётлар шарҳи 

Дунёда ижтимоий суғурта тизимини ташкил этишнинг илмий-методологик, услубий 

ва амалий асосларини такомиллаштириш бўйича, жумладан, мажбурий давлат ижтимоий 

суғурта соҳасидаги муносабатларни такомиллаштириш, давлат ижтимоий суғуртаси 

бўйича пулли тўловларни тайинлаш тартибини жорий этиш доимо долзарб масалалардан 

бири ҳисобланади. Бу эса мазкур соҳада кўплаб тадқиқотлар олиб бориш кераклигини 

тақозо этади. 

 Ижтимоий бирдамлик таълимоти (“Беверидж” модели) Англия ижтимоий суғурта 

тизимининг  концептуал асосига айланди. У.Беверидж томонидан ижтимоий соҳада 

давлатнинг ролини ошириш зарурлиги (оммавий ишсизликни бартараф этиш, давлат 

томонидан кўмак бериш тизимини ривожлантириш, аҳолиниг барча қатламига бепул 

тиббий ёрдам кўрсатилишини кафолатловчи давлат соғликни сақлаш тизимини яратиш) 

таклиф этилади (У.Беверидж) . 

“Бисмарк” моделига мувофиқ ташкил этилган ижтимоий суғурта тизими 

фуқароларнинг иқтисодий фаолияти ва ижтимоий фаравонлигини уйғунлаштиришга 

асосланади. Пенсия ва ижтимоий нафақалар миқдори иш ҳақи ва суғурта тўловлари 

миқдорига ҳамда суғурта стажининг давомийлигига боғлиқ. (О.Бисмарк) [3]. 

Иқтисодчи олимлар Б.Хусанов, Ш.Ражабов, Ш.Хамдамов томонидан ижтимоий 

суғурта таъминотининг молиявий механизмини тартибга солишдаги муаммоларни 

бартараф этиш, нодавлат пенсия жамғармаларини шакллантириш ва инвестицон фаолликни 

ошириш бўйича илмий хулосалар шакллантирилган.  

Проф. А.Ваҳобовнинг илмий ишларида Ўзбекистонда ижтимоий суғуртанинг 

назарий ва амалий жиҳатлари, ижтимоий суғурта тизимини ташкил этишнинг ҳуқуқий-

институтционал асослари ва устивор йўналишлари тадқиқ этилган[4].  

 

Тадқиқот методологияси 

Тадқиқот жараёнида илмий абстракциялаш, мантиқий фикрлаш, қиёсий таҳлил, 

монографик тадқиқот, маълумотларни гуруҳлаш, таққослаш каби усулларидан 

фойдаланилган.  

 

Таҳлил ва натижалар 

Ўзбекистоннинг ҳозирги замон иқтисодиётида суғурта тизими стратегик аҳамият 

касб этмокда, бунинг боиси суғурта тизимининг давлат сиёсати даражасига 

кўтарилганлиги, суғурта бозорининг давлат бошқаруви идоралари (органлари) томонидан 

мамлакатнинг бозор инфратузилмасининг ажралмас қисмларидан бири сифатида кўриб 

чиқилаётганлигидадир.  

Суғуртa тaшкилотлaри мижозлaри доирaсининг кенгaйиши тaқдим этилaётгaн 

суғуртa хизмaтлaрини мунтaзaм рaвишдa тaкомиллaштириш вa улaрнинг сифaтини суғуртa 

қилдирувчилaр учун оширишни тaбиий рaвишдa тaлaб қилaди. Шуни ҳисобгa олиб,  

суғуртa тaшкилотлaри томонидaн aйниқсa, тaдбиркорлик фaолиятини, экспорт-импорт 

оперaциялaрини суғуртaлaш, шу жумлaдaн, суғуртaнинг жaмғaрмa турлaри соҳaсидa 

зaмонaвий суғуртa хизмaтлaрини жорий қилиниши вa тaкомиллaштиришлaри тaлaб 

қилинaди.  

Ижтимоий суғурта тизимини такомиллаштиришнинг концептуал асослари - бу 

аҳолини ижтимоий ҳимоя қилиш самарадорлигини ошириш, тизимнинг молиявий 

барқарорлигини таъминлаш ва замонавий иқтисодий тенденцияларга (рақамлаштириш, 

норасмий бандлик) мослаштиришга қаратилган стратегик ёндашувлар тизимидир.  

Қуйида Ўзбекистон Республикасида ушбу тизимни ислоҳ қилиш ва 

такомиллаштиришнинг энг муҳим концептуал йўналишлари келтирилган:  

1. Норматив - ҳуқуқий базани модернизация қилиш 

- Ягона ижтимоий кодекс: Ижтимоий суғурта ва таъминотга оид тарқоқ қонун 

ҳужжатларини бирлаштириш ҳамда тўғридан-тўғри амал қилувчи ягона ҳуқуқий базани 

яратиш. 

- Халқаро стандартлар: Халқаро меҳнат ташкилоти (ХМТ)нинг ижтимоий 

таъминотнинг минимал нормалари тўғрисидаги конвенциялари тамойилларини миллий 

қонунчиликка имплементация қилиш. 

2. Молиявий барқарорлик ва кўп босқичли тизимга ўтиш 

- Уч босқичли модел: 

1.  Базавий босқич: Давлат бюджети ҳисобидан барча учун кафолатланган минимал 

ижтимоий тўловлар. 

2. Мажбурий суғурта босқич: Иш берувчи ва ходимнинг бадалларига асосланган, 

иш ҳақи ҳажмига мутаносиб тўловлар. 

3. Ихтиёрий босқич: Қўшимча хусусий ёки жамғариб бориладиган суғурта 

дастурлари. 

- Диверсификацион молиялаштириш: Ижтимоий суғурта жамғармалари 

тушумларини нафақат иш ҳақига солинадиган солиқлар, балки инвестициявий даромадлар 

ҳисобидан ҳам кенгайтириш. 

3. Рақамлаштириш ва соддалаштириш (Проактив хизматлар) 

- Ягона электрон платформа: Барча суғурта жамғармалари ва ижтимоий тўловларни 

ягона рақамли тизимга (масалан, "Ижтимоий ҳимоя ягона реестри") тўлиқ интеграция 

қилиш. 

- Инсон омилини камайтириш: Ижтимоий нафақа ва тўловларни фуқаролардан ариза 

талаб қилмасдан, уларнинг ижтимоий мақоми ўзгариши билан автоматик (проактив) тарзда 

тайинлаш. 

4. Қамров доирасини кенгайтириш 

- Фозилий (норасмий) секторни легаллаштириш: Ўзини ўзи банд қилганлар, 

фрилансерлар ва мавсумий ишчиларни ижтимоий суғурта тизимига жалб қилишнинг 

мосланувчан ва жозибадор механизмларини яратиш. 

- Тартибларни соддалаштириш: Норасмий сектор вакиллари учун суғурта 

бадалларини тўлаш тизимини соддалаштириш ва рағбатлантирувчи имтиёзлар бериш. 

5. Актуар ҳисоб-китоблар ва хавфларни бошқариш 

- Узоқ муддатли прогнозлаш: Демографик ўзгаришлар (аҳолининг қариши) ва 

иқтисодий трендларни ҳисобга олган ҳолда суғурта жамғармаларининг камида 10-20 

йиллик актуар моделларини ишлаб чиқиш. 

- Резерв жамғармалари: Инфляция ва иқтисодий инқирозлар даврида тўловлар 

узлуксизлигини таъминловчи кафолатли резерв фондларини шакллантиришни тақоза 

этади[6]. 

Ижтимоий суғурта моделларининг жаҳон тажрибасини тахлил қиладиган бўлсак; 

ижтимоий суғурта тизими замонавий жамиятнинг муҳим таркибий қисмларидан биридир.  

Белгиланган вазифаларнинг барча ўхшашлиги билан хар бир мамлакатда ижтимоий 

суғуртанинг ривожланиши ўзига хос тарихий ноёб йўлини босиб ўтди. Давлат хукумати 

ижтимоий сиёсатни мамлакатнинг иқтисодий, ижтимоий-сиёсий ва иқлим хусусиятларини 

ҳисобга олган ҳолда олиб боради. Хорижий малакатларда ижтимоий ҳимоя асосий 3 та 

модел хусусиятларига мослаб қурилган: Бисмарк (континентал, консерватив), Бевердж 

(англосаксон, либерал) модели ва хусусий-корпаратив (аралаш скандинавия) модели. [5]. 

Биз Скандинавия моделини тахлил қиладиган бўлсак бу модел Швеция, Дания, 

Норвегия сингари шимолий мамлакатларда давлат ижтимоий сиёсатининг скандинавия 

моделидан фойдаланади.  

Ушбу модел қуйидаги хусусиятларга эга: 

- ижтимоий эхтиёжлар учун харажатларни амалга оширишда етакчи рол мамлакат 

хукуматга тегишли бўлиб, барча ижтимоий дастурлар давлат бюджетидан 

молиялаштирилади; 

- хукумат ишсизликка қарши фаол кураш олиб боради, унинг олдини олиш барча 

зарур чораларни кўрмоқда; 

- скандинавия модели аҳолининг турли қатламлари ортасида ижтимоий қўллаб - 

кувватлаш учун шароитларнинг тенглиги билан тавсифланади; 

- мамлакат аҳолиси учун турли хил хаётий вазиятларда турли хил ижтимоий 

кафолатлар беради.  

Дунёда мавжуд мамлакатларнинг барчаси ўз аҳолисини ижтимоий ҳимоя қилиш 

учун ижтимоий суғурта тизимининг шаклланиши ва ривожланиш босқичларини турлича 

босиб ўтмоқда, лекин, ушбу тизимнинг ривожланишга қўйилган талаблари бир хиллиги 

билан уларнинг юзага келадиган муаммолари ва ҳал этиш  ёндошувлари  турли 

даражадалиги билан фарқланади.  

Ижтимоий суғурта тизими бу давлатларнинг ижтимоий сиёсатида ажралмас қисм 

бўлиб қолади. 

1-чизма. 

Баъзи хорижий мамлакатларнинг ижтимоий таъминот механизми* 

Давлатлар Ижтимоий таъминот тизими Суғурта ҳодисалари 

Швеция 

Товон пули харажатларининг аксарияти корхоналар 

томонидан амалга оширилади, маҳаллий ва марказий 

ҳокимият органлари ижтимоий тўловларни амалга 

оширишда иштирок этишади. Суғурталанган 

шахсларнинг суғурта бадаллари аҳамиятсиз. 

- Вақтинча меҳнатга 

лаёқатсизлик; 

- Ишнинг йўқотилиши; 

- Бола туғилиши ва тарбияси; 

- Ишлаб чиқаришдаги бахтсиз 

ҳодисалар; 

- Уй-жой учун харажатлар; 

- Таълим олиш харажатлари ва 

ҳ.к. 

Германия 

Иш ҳақининг йўқолиши билан боғлиқ тўлиқ ёки 

қисман товон пули тўлаш. Суғурта ҳодисалари учун 

товон пули давлат томонидан эмас, балки нотижорат 

компаниялар (ходимлар ва иш берувчилар томонидан 

бошқариладиган махсус тузилмалар) томонидан 

амалга оширилади. 

- Вақтинча меҳнатга 

лаёқатсизлик; 

- Ишлаб чиқаришдаги бахтсиз 

ҳодисалар; 

- Бола туғилиши ва тарбияси; 

- Даволаниш ҳамда қайта 

тикланиш ва ҳ.к. 

Ирландия 

Аҳоли яшаш минимумини таъминлашга эътибор 

қаратилади. Ижтимоий суғурта бюджети давлат 

бюджетига киритилган. Суғурта ҳодисаси натижасида 

давлат фуқароларга кафолатланган даромад билан 

таъминлаш мажбуриятини олади. 

- Вақтинча меҳнатга 

лаёқатсизлик 

АҚШ 

Ижтимоий таъминот мамлакат ёки давлат даражасида 

амалга ошириладиган ижтимоий суғурта дастурлари 

билан таъминланади. Ягона ижтимоий таъминот 

тизими мавжуд эмас. Ижтимоий суғурта ходимлар ва 

иш берувчиларнинг солиқлари ҳисобига 

шаклланадиган суғурта фондлари ҳисобидан амалга 

оширилади. 

- Бола туғилиши ва тарбияси 

Хитой 
Ижтимоий харажатлар давлат, корхоналар, касаба 

уюшмалари, ходимлар томонидан амалга оширилади. 

- Ишлаб чиқаришдаги бахтсиз 

ҳодисалар 

Россия 

Суғурта тўловлари (бир марталик ва ойлик) Россия 

Федерациясининг Ижтимоий суғурта жамғармаси 

томонидан амалга оширилади. Ишлаб чиқаришда 

шикастланиш ҳолатларида, масалан, етказилган 

маънавий зарар учун иш берувчи томонидан товон 

пули тўланади. 

- Ҳомиладорлик ва туғиш 

* Давронов  Ш.З.  (2022)  Ўзбекистон  Республикасида  ижтимоий  суғурта  тизимини ташкил этишнинг 

методологик асосларини такомиллаштириш. Иқт. фан. док. (DSc) дисс. Автор. –Т.: Иқтисод-молия, -90 б. 

Швед моделининг асосий хусусиятлари инсон ҳаётининг барча соҳаларида доимий 

ижтимоий ҳимоя ва 100 фоиз бандликка эришиш, камбағаллар ўртасидаги қарама-

қаршиликнинг йўқлиги, юқори сиёсий ва ижтимоий барқарорликдир. 

Хулоса 

Хулоса қиладиган бўлсак, барча ижтимоий суғурта ммоделларида ва юқорида кўрган 

барча давлатларимизда ижтимоий нафақаларнинг тўланиши асосий қисми даромадни 

йўқатган фуқароларнинг ижтимоий таъминлашга йўналтирилганлигини кўриш мумкин. 

Лекин бунда ҳамма тизимлар ўз характерли хусусиятларига эга.  

Ижтимоий суғурта тизимини ташкил қилаётганда мамлакатдаги мавжуд иқтисодий 

вазиятни, халқнинг иқтисодий менталитетни инобатга олиш керак. Амалда қўлланилаётган 

молиявий-иқтисодий инфратузилманинг афзал томонларидан фойдаланиш мақсадга 

мувофиқ ҳисобланади. 

